Hageo
Tayta Diosta adurananchipaj juc wasi captin ¢al-

lichu canman?
¢Israelcunaga imandOtaj ricaj Templuta?

¢Pitaj caran? Hageo ninan caycan «fista» ninanmi.
Israelcuna juc-la nasyunman présu aywashan-
pita Jerusalenman cutimushan-wichanmi payga
proféta caran. Esdras 5.1; 6.14 rimaycan chay-
wichan Hageo y Zacarias proféta cashantami.

¢Maychotaj willacuran? Hageo willacuran Juda
nasyuncho caycaj Jerusalén siudachomi. Tayta
Dios acrashan runacuna chayrami Babiloniapita

cutimusha caran. _ 3
¢Imaytaj willacuran?  Pay willacushanchdga

tantiyaycdchimanchi Tayta Diospa willacuyninta
chuscu quilla willacushantami. Willacuran
Persia nasyuncho Dario ray caycaptinmi (520

a.C).
¢Imataj caycan cay librucho? Wata 539 a.C.

ray Ciromi niran Persiapita Israelcuna nasyun-
ninman cuticunanpaj (Esd. 1.1-4). Chay cu-
timojcunami Templupa simintuncunata, altarta
allchachiran (Esd. 3). Chaypitaga chunca is-
gunnin (19) watami aruyta cachaycériran. Chay-
camaga wasincunata y chacrancunacho arucu-
ran. Chay wichanmi fiyupa usya caran. Chaura
micuypis mana wayuranchu.

Hageo willacuycan imanir usya caycashanta,
imanir micuy mana sumaj wayushantapis. Pay
niycan juc-la nasyunpita cutimojcuna Templuta
aruyta mana ushashanpita facaycashantami.

Chay runacunaga quiquincunapa wasinta
rurashanami caran. Tayta Diosta aduranan
Templutamiichanga rurayta mana usharanréchu.
Chayno willacuptin Israelcunaga wiyacuran
(1.12-15).

Templuta yapay jatarachinanpaj piftacushan

1 Ray Dario mandar ishcay wataman
aywaycaptin sojta caj quilla rimir junajcho
TAYTA DiosGA proféta Hageota willaparan.
Willaparan Judapa gobernadornin Zorobabelpaj.
Payga Salatielpa wamranmi caran. Chaynopis
willaparan cliracunapa mandajnin Josuépaj. Payga

Josadacpa wamranmi caran.”

23 Munayniyoj TAYTA DIoSGA profétanwan
willacachishpan cayndmi niran: «Cay runacunaga
nircaycan: <«TAYTA DiospA Templunta yapay
jatarachinapdga pishinrdchw nir. 4 Nogapa
Templd juchuchir-ushacasha caycaptin ¢gamcuna
alli wasicunacho, cuyayllapaj wasicunacho
tiyanayqui camacanchu? 5 Noga munayniyoj
TAYTA DIOSMI né:

«Imano cawaycashayquitapis sumaj yarpachacuy.

6 Gamcunaga aypallatami murupacunqui;
ichanga wallcallatami shuntanqui.
Micushpayquipis jinallami yargaycanqui.
Upushpayquipis jinallami yacunarcaycanqui.
Sumaj pitucurpis manami gofiurinquichu.
Arupacuptiqui pégashushayquipis manacajnollami

ushacécun. . .
7 «Noga munayniyoj TAYTA DIOSMI né:

«Imano cawaycashayquitapis sumaj yarpachacuy.

* 1:1 Esd. 4.24-5.2; 6.14

8 Puntacunaman ayway-llapa.

Chaypita guerucunata apaycamushpayqui Tem-
pluta yapay jatarachiy.

Templuta jatarachiptiqui nogaga cushicushimi.

Chaymi nogaga alabasha cashaj.

9 Gamcunaga achcata ashirpis

wallcallatami tarinqui.

Wasiquicunaman churacushayquitapis

Nogaga juc pucayllawanmi apacushaj.

Chaynoga ¢imanirtaj rurashaj?

Chaynoga rurashaj tiyand Wasi pasaypa
juchuchisha captinmi.

Chaynota ricaycarpis gamcunaga yarpachacur-
caycanqui quiquiquipa cajcunallapdmi.

10 Chaypitami gamcunamanga mana
tamyamunchu.

Micuyniquicunapis mana wayunchu.™

11 Nogami camacachishcé fiyupa usya cananpaj,

jircacunacho cajpis shanaywan chaquinanpaj,

rigu, Ubas, olivo chacrayquicuna chaquicicunanpaj,

maycho caycaj micuypis chaquicdcunanpaj.

Runa, ni animalcuna imata arushanpis yangal-
lanami caycan.»

Mandajcunawan llapan runacuna aruyta gal-
laycdrishan

12 TaytAa D1os chayno Hageowan willacachis-
hanta wiyaycdrir Zorobabel, Josué, waquin
runacunapis fiyupa manchariran. 13 Chaura
TAYTA D10SPA profétan Hageoga cayno willaparan:
«TAYTA D10SGA nin: «Noga TAYTA DIOSMI né:
Nogaga gamcunawanmi cayca. »

* 1:10 Lev. 26.18-20

1415 Chayno nishpanmi TAYTA DIOSGA
shacyéchiran Juddpa gobernadornin Zorobabelta,
Clracunapa  mandajnin  Josuéta, waquin
runacunatapis. Chaypitaga ray Dario ishcay wata
sojta quillanna mandaycaptin ishcay chunca
chuscu (24) junajnincho gallaycédriran munayniyoj
TAYTA D1ospA Templunta yapay jatarachiyta.™

2

Mushoj Templu cuyayllapaj cashan

1 Chay wata ganchis quillaman aywaycaptin
ishcay chunca juc (21) junajnincho TAYTA
D1osGA proféta Hageota yapay cayno willaparan:
2 «Cananga Zorobabelta, Josuéta, waquin
runacunatapis niy: Tayta Diosga nin:*
3 Naupata Templo imano cuyayllapaj cashantapis
ricajcuna  ¢maygallanga  cawaycanrichuraj?”
Cananga ¢imanOtataj ricaycanqui? ¢Manachu
pasaypa manacajnélla caycan? 4 {Imano
captinpis balurchay Zorobabel! jClracunapa
mandajnin Josué balurchay! Cay nasyuncho
tiyaycajcunapis llapaniqui balurchay. Aruy-
llapa. = Gamcunawanmi noga caycd. Noga
munayniyoj TAYTA DiosmIi chayno né. 35 Unay
castayquicuna Egiptupita®  llojshimuptin
contratuta  rurar  aunishdndomi  espiritdga
gamcunawan caycangapaj. Chayno caycaptenga
ama manchacuychu. 6 Manapis aycéllatanami
cuyurachishaj syéluta, munduta,” lamarta,

* 1:14-15 Esd. 52 © 2:2 Esd. 3.1-2 © 2:3 Esd. 312 2:5
Exo.29.45-46  2:6 Heb.12.26

chaqui pachatapis. 7 Llapan nasyuncunatapis
cuyurachishaj. Chauraga ima-aycanpis
caymannami chayamongapaj. Chaynopami
Templochdoga ima-ayca  bélejcunapis  junta
caycanga. Noga munayniyoj TAYTA DIOosSMI
chayno né. 8 Nogallapami guellaypis, goripis.
9 Cay guepata rurashayqui Temploga cangapaj
rimir caj Templupita mas cuyayllapdnami.
Nogami camacéchishdpaj cay particho alli goyayna
cananpaj. Noga munayniyoj TAYTA DiosMI chayno
ne.» »

Bindisyunta gonanpaj Tayta Dios aunishan

10 Chay ishcay wataman aywajcho isgun quil-
lamanna aywaycar ishcay chunca chuscu (24) ju-
najnin ray Dario mandaj caycaptin TAYTA D10sGA
proféta Hageota willaparan. 11 Chaycho ni-
ran quiquin munayniyoj TAYTA DIOSPA jutincho
clracunata tapunanpaj. Laycunapdmi tapunan-
caran. Chaymi Hageoga cliracunata cayno niran:
12 «Capas juc runa apanman Diospaj churanan-
paj aycha ofrendata jacurashanwan pitushata.
Capas jacurashanpa cantun topanman tantata, u
binuta, u asétita, u ima micuymanpis. Chayno
tOpashanpita chay micuyga ¢Diospaj churananpaj
acrashanachuraj caycanga?» Chaura cliracunaga
«manami» niran. 13 Chaura Hageoga yapay tapu-
ran: «Juc runa capas waflusha runata yatashan-
pita ganrana ricacun.® Nircorga aywar capas
yataycun chay micuycunata. Chauraga ¢manachu
chay micuycunapis ganrana ricacun?» Chaura
cliracunaga «Au, ganranami ricacun» niran.

* 2:13 Ntm. 19.11-22

14 Chaura Hageo niran: «TAYTA DIOSGA
caynOmi nin: Chay runacunapis chayno
ganrami caycan. Llapan rurashancuna vy
nogapaj ofrenda apamushancunapis ganrami
caycan. 15 Cananpitaga gamcuna sumaj
yarpachacuy. Manaraj Templuta jatarachiyta
gallariptiquicunaga 16 ;imanttaj caran?  Pipis
ishcay chunca (20) sdcu micuyta shuntayta
yarpaj. Coséchachtga shuntaj chunca sdcullatana.
Pichga chunca (50) arrdba binuta jorguyta yarpaj.
Binuta rurashpanga jorgoj ishcay chunca (20)
arroballatana. 17 Nacar murushayquicunatapis
nogami illgdchishcd micuyta ushaj curucunawan,
runtu tamyawan. Chaypis gamcunaga
manami nogaman yaracamushcanquichu.
Chayno cashayquitaga noga TAYTA DIOSMI ne.
18 Canan junaj isgun quillamanna aywaycaj
ishcay chunca chuscu (24) junajninchomi
Templopa simintuncunata rumiwan pergayta
gallaycarishcanqui. 19 Gamcunapaga canan
manardmi pogunrachu ubas, igus, granada, ni
olivopis. Cananpitaga micuy churacunacho
manami pishengapénachu ima micuypis. Nogapa
bindisyunnéwanmi llapanpis alli cangapaj.»

Zorobabelpaj Tayta Dios nishan

20 Chay ishcay chunca chuscu (24) junajnincho
TAYTA D10SGA Hageota yapay willaparan. 21 Niran
Juddpa gobernadornin Zorobabelta cayno
ninanpaj: «TAYTA DIOS nin: Syéluta, mundutapis
nogami sicsicyachej-aywa. 22 Munducho
caj mandajcunapa munaynintaga ushajpami
illgéchishaj. Jamardcunantapis ichic-ichicllami

rurarishaj. Pillyapaj caj carrétancunatapis
cuchparishaj. Chay carrétacunacho aywajcunatapis
sajtargdrishdmi. Wartiongami cawallucuna,
chayno muntiddu aywaj runacunapis. Quiquin-
purallami wafiuchinacongapaj. 23 Sirbimaj
Zorobabel, chay wichan gamtaga acrasha
captiqui nogami charashayquipaj papilcunaman
séllucuna surtijatandOraj. Chaymi imapitapis
chapashayqulpaJ Noga munayniyoj TAYTA D10SMI
chayno né.»

